
1 Жалпы ережелер 

 

1.1 Осы нұсқаулық "Қ.И.Сәтбаев атындағы ҚазҰТЗУ" КЕАҚ үй-

жайларында және аумағында адамдар жаппай жиналатын мерекелік іс-

шараларды өткізу кезінде орындау үшін міндетті өрт қауіпсіздігінің негізгі 

талаптарын көздейді.  

1.2 Ғимараттар мен құрылыстарда мерекелік іс-шараларды (демалыс 

кештерін, дискотекаларды, жаңа жылдық және басқа да ойын-сауықтарды) 

өткізуге өрт туындаған кезде адамдардың қауіпсіздігін қамтамасыз ету 

жөніндегі талаптарға сәйкестігін тексергеннен кейін ғана жол беріледі.  

Тексеру нәтижелері тексеру журналында тіркелуі және іс-шараны өткізу 

кезінде өрт қауіпсіздігін қамтамасыз етуге жауапты тұлға немесе объект 

басшысы қол қоюы тиіс. 

1.3 Мерекелік іс-шараларды өткізу кезіндегі өрт қауіпсіздігі шараларын 

қамтамасыз ету үшін жауапкершілік осы іс-шаралар өткізілетін объектілердің 

басшыларына жүктеледі. 

 

2 Іс-шараларды ұйымдастыру және өткізу  

 

2.1 Іс-шараларды өткізу кезінде жауапты тұлғалардың кезекшілігі 

ұйымдастырылады. Іс-шаралар өткізілетін үй-жайлар алғашқы өрт сөндіру 

құралдарымен қамтамасыз етіледі.           

2.2 Кемінде екі эвакуациялық шығу жолымен қамтамасыз етілген үй-

жайлар ғана пайдаланылады. 

2.3 Шыршалар орнықты негізде орнатылады, бұтақтары қабырғалар мен 

төбеге тимейтіндей, үй-жайдан шығаруды қиындатпайтындай болуы керек.    

2.4 Үй-жайда электрмен жарықтандыру болмаған жағдайда, шырша 

жанында өткізілетін іс-шаралар тәуліктің жарық уақытында ғана өткізіледі. 

2.5 Иллюминация электр қондырғыларын орнату ережелерінің 

талаптарын сақтай отырып орындалады. төмендеткіш трансформаторсыз 

электр жарықтандыру желісін пайдалану кезінде шыршада кернеуі 12 вольтқа 

дейінгі шамдарды тізбектей қосу арқылы ғана гирляндалар қолданылады. 

Шамдардың рұқсат етілген қуаты 25 Ватт. 

2.6 Иллюминацияда ақау (сымдардың қызуы, шамдардың 

жыпылықтауы, ұшқындау) анықталса, ол дереу тоқтан ажыратылады. 

2.7 Сахналық немесе иллюминациялық жарықтандыру үшін лазерлік 

қондырғыларды пайдаланған кезде, лазерлердің генерациялаушы блоктары 

аппараттық үй-жайларда жанбайтын материалдардан жасалған негіздерде 

жанғыш конструкциялар мен декорациялардың беттерінен бір метрден жақын 

емес қашықтықта орнатылады. Көрсетілген жұмыстар үшін өрт қауіпсіздігі 

сипаттамалары бар лазерлік қондырғылар қолданылады.  

2.8 Софиттер мен рампаларды орнату кезінде тек жанбайтын 

материалдар қолданылады. Софиттердің корпустары оларды сүйемелдейтін 

сымарқаннан оқшауланады. Прожекторлар мен софиттер жанғыш 

материалдардан жасалған декорациялар мен конструкциялардан кемінде 0,5 

метр қашықтықта орнатылады. Линзалық прожектор мен жанғыш 

декорацияларға дейінгі арақашықтық кемінде екі метр болуы керек. 

2.9 Өртке әкелуі мүмкін пиротехникалық бұйымдар мен ашық от 

көздерін қолдануға байланысты арнайы өрт әсерлерін жүргізу қажет болған 

жағдайда, отшашуды өткізетін ұйымның басшысы өрттің алдын алу 

шараларын әзірлейді және жүзеге асырады. 

2.10 Отшашуды орнату орындарын күзетуді отшашуды өткізетін ұйым 

жүзеге асырады. Іске қосу алаңдары алғашқы өрт сөндіру құралдарымен (өрт 

сөндіргіштермен, суы немесе құмы бар ыдыстармен) қамтамасыз етіледі. 

2.11 Үй-жайларда рұқсат етілмейді: 

1) іс-шаралар өткізілетін үй-жайлардың терезелерінде торлар болған 

кезде оларды өткізуге;  

2) доғалы прожекторларды, шырақтарды және шартылдақтарды 

қолдануға, отшашулар, өртке әкелуі мүмкін жарықтық өрт қауіпті әсерлер 

жасауға; 

3) отпен жүргізілетін, бояу, жарылыс-өрт қауіпті және өрт қауіпті 

жұмыстарды жүргізуге;  

4) үй-жайларды қараңғылау үшін терезелердегі жапқыштарды 

пайдалануға;  

5) қатарлар арасындағы өту жолдарының енін қысқартуға және өту 

жолдарында қосымша креслолар, орындықтар орнатуға жол берілмейді; 

6) спектакльдер немесе қойылым кезінде үй-жайдағы жарықты толық 

өшіруге;  

7) үй-жайларды жобалау құжаттамасында белгіленген нормадан артық 

адамдармен толтыруға; 

8) эвакуациялау жолдарын, өрт сөндіру және байланыс құралдарына, 

электр энергиясын ажырату құрылғыларына бару жолдарын үйіп тастауға, 

сондай-ақ іс-шараларды өткізу кезінде қосалқы эвакуациялық шығу есіктерін 

жабуға;  

9) ашық от көзін қолдана отырып, басқарылмайтын ұшатын 

фонарьларды пайдалануға және іске қосуға; 

10) прожекторлар мен софиттерде әйнектің орнына жанғыш 

материалдардан жасалған жарық сүзгілерін қолдануға. Қараю немесе 

дөңестену іздері бар лампалар, әйнектер бірден жаңаларына ауыстырылады;  

11) пиротехникалық бұйымдар іске қосылатын алаңдарда темекі шегуге 

және от жағуға, пиротехникалық құралдарды күзетсіз қалдыруға жол 

берілмейді. 

3 Жауапты тұлғаның өрт кезіндегі әрекеттері 

 

3.1 Өрт болған жағдайда: 

1) қауіпсіздік қызметіне, басшыға немесе басқа да лауазымды тұлғаларға 

хабарлау; 

2) бұл туралы "101" телефоны бойынша өрт күзетіне дереу хабарлау (бұл 

ретте объектінің мекенжайын, өрт шыққан жерді атау, сондай-ақ өз тегін 

хабарлау қажет); 

3) іс-шараларды аяқтау, музыкалық сүйемелдеуді тоқтату; 

4) эвакуацияны ұйымдастыру, адамдарды шығуға бағыттау, дүрбелеңді 

басу; 

5) егер бұл өмірге қауіп төндірмесе, қолда бар өрт сөндіру құралдарымен 

өртті сөндіру жөнінде шаралар қабылдау қажет. 

3.2 Өрт кезінде алғашқы өрт сөндіру құралдарын қолдану. 

3.2.1 Ұнтақты өрт сөндіргішті өрт ошағын (жанғыш сұйықтықтарды, 

жанғыш газдарды, 1000 вольтқа дейінгі кернеудегі электр қондырғыларды, 

сондай-ақ сілтілік металдар және көлік құралдарын) сөндіру үшін қолданады. 

3.2.2 Өрт сөндіргішті қолдану үшін пломбаны алу, чекті жұлып алу, өрт 

сөндіргіштің кеңауызын өрт ошағына бұрып, кемінде 1-2 метр қашықтықта ық 

жақта тұрып, тетікті басу қажет. 

